
Հայաստանի Հանրապետության կառավարությունը որոշում է.
1. Սահմանել, որ Ուկրաինայում բնակության իրավունք ունեցող (այդ թվում՝ Հայաստանի Հանրապետության երկքաղաքացիություն ունեցող)՝ Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձին (այսուհետ՝ անձ)՝ կենսաթոշակ, ինչպես նաև ծերության նպաստ, հաշմանդամության նպաստ, կերակրողին կորցնելու դեպքում նպաստ (այսուհետ՝ նպաստ) նշանակվում և վճարվում է Հայաստանի Հանրապետության օրենսդրությամբ սահմանված կարգով` հաշվի առնելով սույն որոշման դրույթները:

2. Այն դեպքում, երբ Հայաստանի Հանրապետության օրենսդրության համաձայն՝ անձին կենսաթոշակ կամ նպաստ նշանակելու (վճարելու) համար անձը պետք է ներկայացնի Ուկրաինայում կենսաթոշակ կամ նպաստ նշանակված լինելու (չլինելու) կամ ստանալու (չստանալու) մասին փաստաթուղթ, ապա այդ փաստաթուղթը չի պահանջվում, եթե ի պատասխան Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության կատարած հարցման՝ ստացվել է պատասխան, որ հայցվող տեղեկատվությունը (փաստաթուղթը) չի կարող տրամադրվել Ուկրաինայում տեղի ունեցած դեպքերի կապակցությամբ, անձի՝ Ուկրաինայում բնակության վայրում Ուկրաինայի պետական իշխանության մարմինների` ժամանակավորապես իրենց լիազորությունները չիրականացնելու պատճառով: 

3. Եթե սույն որոշման առաջին կետում նշված անձը դիմում է իր հաշվառման վայրի կենսաթոշակ նշանակող ստորաբաժանում՝ կենսաթոշակի կամ նպաստի գործը Ուկրաինայից պահանջելու և վճարումը Հայաստանի Հանրապետությունում շարունակելու համար, և Ուկրաինայից ստացված պատասխանի համաձայն՝ կենսաթոշակի կամ նպաստի գործը չի կարող ուղարկվել Ուկրաինայում տեղի ունեցած դեպքերի կապակցությամբ` սույն որոշման 2-րդ կետում նշված պատճառով, ապա այս դեպքում անձին նոր հիմունքներով նշանակվում է կենսաթոշակ կամ նպաստ՝ հիմք ընդունելով նրա ներկայացրած փաստաթղթերը:

4. Սույն որոշման 2-րդ և 3-րդ կետերում նշված դեպքերում Ուկրաինայից պատասխանն ստանալու օրվանից հետո տասը օրվա ընթացքում` անձին նշանակվում է կենսաթոշակ կամ նպաստ՝ որը հաշվրկվում է անձի կողմից դիմումը ներկայացնելու օրվանից:
5. Սույն որոշման դրույթները տարածվում են նաև երեխայի ծննդյան միանվագ նպաստ նշանակելու դեպքերի վրա:

6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է նաև այն դեպքերի վրա, երբ անձը կենսաթոշակ կամ նպաստ նշանակելու, կենսաթոշակի գործն Ուկրաինայից պահանջելու դիմումը ներկայացրել է մինչև սույն որոշումն ուժի մեջ մտնելը:
ՀՀ աշխատանքի և սոցիալական հարցերի նախարար Արտեմ Ասատրյան

ՀԻՄՆԱՎՈՐՈՒՄ

«ՈՒԿՐԱԻՆԱՅՈՒՄ ՏԵՂԻ ՈՒՆԵՑԱԾ ԴԵՊՔԵՐԻ ՀԵՏԵՎԱՆՔՈՎ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՏԵՂԱՓՈԽՎԱԾ ԱՆՁԱՆՑ ՍՈՑԻԱԼԱԿԱՆ ՊԱՇՏՊԱՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը

ՀՀ օրենսդրության համաձայն՝ ՀՀ-ի հետ կենսաթոշակային ապահովության բնագավառում համաձայնագիր կնքած պետությունների քաղաքացիներին կամ այդ պետությունում բնակության իրավունք ունեցող անձին ՀՀ-ում կենսաթոշակ կամ նպաստ նշանակելիս, կենսաթոշակ ստանալու իրավունքը վերականգնելիս պահանջվում է ներկայացնել կենսաթոշակ կամ նպաստ նշանակելու (չնշանակելու) կամ ստանալու (չստանալու) մասին փաստաթուղթ (փաստաթուղթը ներկայացնում է անձը կամ հարցման միջոցով ստանում է ՀՀ իրավասու մարմինը):

Միաժամանակ, համաձայն ՀՀ-ի կողմից կնքված միջպետական համաձայնագրի, եթե համաձայնագրի մասնակից պետության քաղաքացին բնակություն է հաստատում ՀՀ-ում, ապա, անձի դիմումի հիման վրա, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությունը այդ պետությունից պահանջում է նրա կենսաթոշակի գործը, և կենսաթոշակի վճարումը շարունակվում է ՀՀ-ում:

Կապված Ուկրաինայում տեղի ունեցած դեպքերի հետ՝ լինում են դեպքեր, երբ Ուկրաինայում բնակվող մեր հարենակիցները (ովքեր ժամանակին մշտական բնակություն են հաստատել Ուկրաինայում և, համաձայն ԱՊՀ-ի շրջանակներում կնքված միջպետական համաձայնագրի՝ կենսաթոշակը ստանում են Ուկրաինայից) վերադառնում են Հայաստանի Հանրապետություն և դիմում են սոցիալական ապահովության պետական ծառայություն՝ կենսաթոշակի գործը Ուկրաինայից պահանջելու և կենսաթոշակի վճարումը ՀՀ-ում շարունակելու խնդրանքով:

Լինում են նաև դեպքեր, երբ անձը, ով ունի Ուկրաինայի քաղաքացիություն կամ Ուկրաինայում բնակվելու իրավունք, դիմում է սոցիալական ապահովության պետական ծառայություն՝ իրեն կենսաթոշակ կամ նպաստ նշանակելու համար:

Ուկրաինական կողմը կատարված հարցումներին պատասխանում է, որ կենսաթոշակի գործը կամ պահանջվող տեղեկատվությունը տրամադրել չի կարող, քանի որ անձի՝ Ուկրաինայում բնակության վայրում Ուկրաինայի պետական իշխանության մարմինները ժամանակավորապես չեն իրականացնում իրենց լիազորությունները:
Նույն խնդիրն առկա է նաև երեխայի ծննդյան միանվագ նպաստ նշանակելու դեպքում` եթե երեխայի ծննդյան միանվագ նպաստ նշանակելու համար դիմողն օտարերկրյա (տվյալ դեպքում` Ուկրաինայում) քաղաքացի է, ապա ներկայացվում է նաև այլ պետությունում երեխայի ծննդյան կապակցությամբ տրվող նպաստն ստացած չլինելու վերաբերյալ փաստաթուղթ: 

2. Առաջարկվող կարգավորման բնույթը

Հաշվի առնելով վերոգրյալը՝ Ուկրաինայում տեղի ունեցած դեպքերի հետ կապված Հայաստանի Հանրապետությունում բնակություն հաստատած անձանց սոցիալական իրավունքների իրականացումն ապահովելու նպատակով առաջարկվում է սահմանել, որ վերը նշված դեպքերում համապատասխան փաստաթղթերը չեն պահանջվում:
3. Ակնկալվող արդյունքը

Իրավական ակտի ընդունումը կապահովի Ուկրաինայում տեղի ունեցած դեպքերի հետ կապված Հայաստանի Հանրապետությունում բնակություն հաստատած անձանց սոցիալական իրավունքների, մասնավորապես, կենսաթոշակային ապահովության իրավունքի իրականացումը:

ՏԵՂԵԿԱՆՔ 

«ՈՒԿՐԱԻՆԱՅՈՒՄ ՏԵՂԻ ՈՒՆԵՑԱԾ ԴԵՊՔԵՐԻ ՀԵՏԵՎԱՆՔՈՎ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՏԵՂԱՓՈԽՎԱԾ ԱՆՁԱՆՑ ՍՈՑԻԱԼԱԿԱՆ ՊԱՇՏՊԱՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չկա:
ՏԵՂԵԿԱՆՔ 
«ՈՒԿՐԱԻՆԱՅՈՒՄ ՏԵՂԻ ՈՒՆԵՑԱԾ ԴԵՊՔԵՐԻ ՀԵՏԵՎԱՆՔՈՎ ՄՇՏԱԿԱՆ ԲՆԱԿՈՒԹՅԱՆ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՏԵՂԱՓՈԽՎԱԾ ԱՆՁԱՆՑ ՍՈՑԻԱԼԱԿԱՆ ՊԱՇՏՊԱՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում:
ԱՄՓՈՓԱԹԵՐԹ

«Ուկրաինայում տեղի ունեցած դեպքերի հետեվանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին» ՀՀ կառավարության որոշման նախագծի ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Մեկնաբանություն

	1.
	ՀՀ ֆինանսների նախարարության 

18.07.2015թ. թիվ 01/83-1/18900-15 գրություն
	ՀՀ ֆինանսների նախարարությունն ուսում​նա​սիրել է Ձեր ս.թ. հուլիսի 11-ի N ԱԱ/ԱնԳ/6122-15 գրությամբ ներկայացված «Ուկրա​ինայի Հանրապետությունում տեղի ունեցած դեպքերի հետևանքով մշտական բնա​կության նպատակով Հայաստանի Հան​րապետություն տեղափոխված անձանց սո​ցիա​լական պաշտպանության մասին» ՀՀ կա​ռավարության որոշման նախագիծը (այսու​հետ` Նախագիծ) և հայտնում է հետևյալը. 
	
	

	
	
	1. Նախագծի 1-ին կետով առաջարկվում է.

 «Սահմանել, որ Ուկրաինայի Հանրապե​տու​թյունում բնակության իրավունք ունեցող (այդ թվում՝ Հայաստանի Հանրապետության երկքաղաքացիություն ունեցող)՝ Ուկրաինայի Հանրապետությունում տեղի ունեցած դեպ​քերի հետևանքով մշտական բնակության նպատակով Հայաստանի Հանրապետություն տե​ղափոխված անձին (այսուհետ՝ անձ)՝ կեն​սա​թոշակ, ինչպես նաև ծերության նպաստ, հաշ​մանդամության նպաստ, կերակրողին կորց​նելու դեպքում նպաստ (այսուհետ՝ նպաստ) նշանակվում և վճարվում է Հայաս​տանի Հանրապետության օրենսդրությամբ սահ​մանված կարգով` հաշվի առնելով սույն կարգի դրույթները»: Այդ կապակցությամբ հարկ է նշել, որ Նախագծով որևէ կարգի սահ​մանում չի նախատեսվում, հետևաբար գտնում ենք, որ վերը նշվածը հստակեցման կարիք ունի:
	Առաջարկությունն ընդունվել է:
	Նախագծի 1-ին կետում կարգի բառը փոխարինվել է որոշման բառով:

	
	
	2. Նախագծի 2-րդ կետում առաջարկում ենք «պատկան մարմնի» բառերը փոխարինել «լիազոր մարմնի» բառերով:
	Առաջարկությունն ընդունվել է:
	Նախագծի 2-րդ կետում «պատկան մարմնի» բառերը փոխարինվել են «աշխատանքի և սոցիալական հար​ցերի նախարարության սոցիա​լա​կան ապահովության պետական ծա​​ռայության» բառերով:

	2.
	ՀՀ արտաքին գործերի նախարարություն 18.07.2015թ. թիվ 1111/478435-15 գրություն
	Ի պատասխան Ձեր` 2015 թվականի հուլիսի 11-ի թիվ ԱԱ/ԱնԳ/6122-15 գրության` «Ուկրաինայի Հանրապետությունում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին» ՀՀ կառավարության որոշման նախագծի վերաբերյալ հայտնում ենք հետևյալը`
	
	

	
	
	1. Նախագծի վերնագրում և տեքստում «Ուկրաինայի Հանրապետություն» բառերն անհրաժեշտ է փոխարինել «Ուկրաինա» բառով.
	Առաջարկությունն ընդունվել է:
	Նախագծի վերնագրում և տեքս​տում «Ուկրաինայի Հանրա​պե​տություն» բառերը փոխարինվել է «Ուկրաինա» բառով:

	
	
	2. Նախագծի 2-րդ կետից առաջարկում ենք հանել «(քանի որ անձի՝ Ուկրաինայի Հան​րա​պե​տությունում բնակության վայրում Ուկրա​ի​նայի պետական իշխանության մար​մին​ները ժա​մանակավորապես չեն իրականացնում իրենց լիազորությունները)» բառերը, իսկ 3-րդ կետից` «(անձի՝ Ուկրաինայի Հան​րա​պե​տու​թյունում բնակու​թյան վայրում Ուկրաինայի պետական իշխա​նության մարմինները ժամանակավորապես չեն իրականացնում իրենց լիազորությունները)» բառերը:
	Առաջարկությունն ընդունվել է մասնակիորեն:
	Նախագծով առաջարկվող ձևա​կեր​պում​​ների հիմքում Ուկրաինայից փաս​​տացի ստացված գրություն​նե​րում առկա` հայցվող տեղեկա​տվու​թյունը (փաստաթուղթը) չտրամա​դրե​լու հիմնա​վո​րումն է:

Նախագծով կարգավորվող հարա​բե​րությունների հստակեցման տես​անկ​յունից կարևոր է անձի` Ուկ​րաի​​նա​յում կենսաթոշակի իր իրա​վունքն իրացնելու (չիրաց​նելու) վերա​բերյալ փաս​տա​թուղ​թը Ուկ​րաի​նայի իրա​վա​սու մարմնի չտրա​մա​դրելու հիմքը, այն է. անձի՝ Ուկրաինայում բնակության վայրում Ուկրաինայի պետական իշխա​նու​թյան մարմինների` իրենց լիա​զո​րու​թյուն​ները ժամանակավորապես չիրա​կանացնելը: 
 Այս առումով, հաշվի առնելով նաև ներկայացված առաջարկությունը, նա​խագծի 2-րդ և 3-րդ կետերը վերախմբագրվել են` աշխա​տան​քային կարգով հա​մա​​ձայ​նեցվելով ՀՀ արտաքին գոր​ծերի նա​խա​րա​րության մասնա​գետ​ների հետ: 

	3.
	ՀՀ արդարադատության նախարարություն
	«Ուկրաինայում տեղի ունեցած դեպքերի հետևանքով մշտական բնակության նպատակով Հայաստանի Հանրապետություն տեղափոխված անձանց սոցիալական պաշտպանության մասին» ՀՀ կառավարության որոշման նախագծի վերաբերյալ
	
	

	
	
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
	Ընդունվել է ի գիտություն:
	

	
	
	2. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին: Այսպես` նախագծի 6-րդ կետի` նախագծի` հրապարակման օրվանից ուժի մեջ մտնելու վերաբերյալ դրույթը հակասում է «Իրավական ակտերի մասին» ՀՀ օրենքի 46-րդ հոդվածի 2-րդ մասին, համաձայն որի` նորմատիվ իրավական ակտերը կարող են ուժի մեջ մտնել ոչ շուտ, քան սույն օրենքով սահմանված կարգով հրապարակմանը հաջորդող օրվանից, եթե սույն օրենքով ուղղակի այլ բան նախատեսված չէ:
Վերոգրյալից ելնելով` նախագծում անհրաժեշտ է կատարել համապատասխան փոփոխություններ` համապատասխանեցնելով այն «Իրավական ակտերի մասին» ՀՀ օրենքի պահանջներին:

	Առաջարկությունն ընդունվել է:
	Նախագծի 6-րդ կետում կատարվել է համապատասխան փոփոխություն:

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	Ընդունվել է ի գիտություն:
	

	
	
	4. Նախագծում առկա են հստակեցման կարիք ունեցող դրույթներ: Այսպես` 
1) անհրաժեշտ է հստակեցնել նախագծի 4-րդ կետի «Ուկրաինայից պատասխանն ստանալու օրվանից հետո տաս օրվա ընթացքում` դիմելու օրվանից» ձևակերպումը, քանի որ այս կարգավորումից պարզ չէ, թե երբ է անձին նշանակվում կենսաթոշակ կամ նպաստ` կենսաթոշակ կամ նպաստ նշանակելու համար դիմելու օրվանից 10 օրվա ընթացքում, թե Ուկրաինայի իրավասու մարմնի պատասխանը ստանալուց հետո 10 օրվա ընթացքում,
	Առաջարկությունը չի ընդունվել:


	Նախագծի համաձայն՝ Ուկրաինայից պատասխանն ստանալու օրվանից հետո տաս օրվա ընթացքում որոշում է կայացվում կենսաթոշակ կամ նպաստ նշանակելու (չնշանակելու) վերաբերյալ: Կենսաթոշակ կամ նպաստ նշանակելու որոշում կայացնելու դեպքում կենսաթոշակ կամ նպաստ նշանակվում և հաշվարկվում է դիմելու օրվանից:

	
	
	2) նախագծում անհրաժեշտ է հստա​կեց​նել «Ուկրաինայում տեղի ունեցած դեպ​քեր» ձևակերպումը այն պատճառով, որ, թեև, առերևույթ պարզ է, թե հատկապես որ դեպ​քե​րի մասին է խոսքը, այնուամենայնիվ ան​հրա​ժեշտ է նախագծում կատարել համա​պա​տաս​խան փոփոխություններ` հստակեցնելով հիշյալ ձևակերպումը` հետագայում տարածական մեկնաբանություններից խուսափելու համար:
	Առաջարկությունը չի ընդունվել:


	Ձևակերպումը հստակեցվել է ՀՀ արտաքի​ն գործերի նախա​րա​րու​թյան հետ (տես ՀՀ արտաքին գոր​ծերի նախարարության առա​ջար​կու​թյուն​ների 2-րդ կետի վերա​բերյալ բերված դիրքորոշումը):

	
	
	5. Նախագծում անհրաժեշտ բոլոր հարցերը կարգավորված են:
	Ընդունվել է ի գիտություն:
	

	
	
	6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

	
	

	
	
	7. Օրենսդրական տեխնիկայի կանոնները պահպանված են:

	Ընդունվել է ի գիտություն:
	

	
	
	8. Նախագիծն անհրաժեշտ է համապատասխանեցնել սույն եզրակացության 2-րդ և 4-րդ կետերին:
	Առաջարկությունն  ընդունվել է մասնակիորեն:
	Տես եզրակացության 2-րդ և 4-րդ կետերի վերաբերյալ բերված դիրքորոշումները:









